
 ૧૬૮ 
સૌરાષ્ટ્રની રસધારઃ ૪ 
 






૫


એક દાણ હલ્લાં કરી લાંક સામા બકી ઉઠ્યા,
ખેર ગિયા લાંક મોત નિસાણીકા ખેલ,
તીન સો મકરાણીભેળા ચખાંચોળ મૂછાં તાણી,

'ઉબાણી તેગસું આયા ઘરાકું અઠેલ.






૬


થાહ સમંદરાં આવે, આભ જમીં એક થાવે,
ફરી જાવે આંક તુર વિધાતાકા ફાલ,
જેતાણી માણસી મૃત્યુકાળથી ઓઝપી જાવે,
(તો તો )પૃથ્વી પીઠ ઊંધા થાવે, હો જાવે પેમાલ.





     
૭


કોરવાસું ભીમસેન પાછા પાગ દેવે કેમ,
રામદૂત બીવે કેમ રાખસાંકી રીડ,
કાળભદ્ર જાતિવાળા તેછાં નીર પીવે કેમ,
કેદ કીધા જીવે કેમ શાદૂળા કંઠીર.





     
૮


તોપાંકા મોરચા માથે હલાતા હાકડા તાડે,
ફોજાકાં ફાકડા કરી જાતો ગજાફાડ,
કાળઝાળ આવી પૂગી સાત હીં સમંદ્ર જાગી,
કાઠિયાવાડરો ભાંગ્યા લોઢારા કમાડ..





     
૯


મૂળરાજ નાજાણી નોહોતા તો તો જાતી માથે,
હેઠું ઘાલી બેઠા બાધા પડ્યા ભોંય હાથ,
જેતાણું ડોલતું રાખે ન જાણ્યું હરામજાદે,
નીગમ્યો હરામજાદે જેતાણાકો નાથ..





     
૧૦


ગોત્રહત્યા ઊતરે ને હેમાળામાં હાડ ગાળ્યે,
જજ્ઞ ક્રોડ કર્યે ગોત્રહત્યા નહિ જાય,
નશાં રવિમંડળમાં અવિચળ કરી નામો,
માણસિયો ગિયો સુરાપૂરાં લોક માંય.

